Grunnskóli Seltjarnarness

Grænfánafundur 30. september 2009

Mættir:

Fulltrúar skólans: Laufey, Jóhannes Már, Hafsteinn, Ásta V.

Fulltrúar nemenda: Margrét (8. bekk), Kristín (6. bekk), Sölvi (10. bekk)

Fulltrúi foreldra: Birna (ritari fundarins)
Ekki mættir:
Valdi, Ásdís og Hjalti (5.bekk)

Umræða á fundi:
Fundarmenn kynntu sig.
Laufey fór yfir stöðuna varðandi Grænfánavinnuna og sagði að stefnan væri að senda inn umsókn fyrir áramót:

1. skref: Umhverfisnefnd
· Lokið -  umhverfisnefnd er starfandi við skólann
2. skref: Stöðumat umhverfismála

· Lokið, þó alltaf sé hægt að gera meira. Fylltir hafa verið út gátlistar Grænfánans m.a. með hjálp nemenda í  umhverfisviku í fyrra.
3. skref: Markmið og aðgerðir: 

· Laufey tilgreindi þau svið sem markmið skólans ná til. Þau eru úrgangsmál,  umferðarmál og útikennsla. Úrgangsflokkun hefur gengið vel  í Mýrarhúsaskóla, bæði í  bekkjum og í mötuneyti. Í Valhúsaskóla virðist úrgangsflokkunin vera misvel aðgengileg í bekkjum. Umferðarvika í haust gekk vel. Mikill áhugi er á  útikennslu í Mýrarhúsaskóli meðal kennara.

4. skref – Fræðsla til nemenda:

· Dæmi um fræðslu sem hefur verið og er fyrirhuguð:  Umhverfisvika í fyrra og önnur umhverfisvika er fyrirhuguð í nóvember í báðum skólum, Comenius-verkefni um loftslag og orku í Való.

5. skref: Eftirlit og endurmat:
· Skólinn telur sig vinna markvisst að.
6. skref: Kynning út á við:
· Laufey lýsti eftir hugmyndum um kynningu m.a. til foreldra

7. skref: Umhverfissáttmáli:
· Þetta skref er eftir  og Laufey bað um tillögur hér.

Hugmyndir og ábendingar sem fram komu á fundinum:

· Rætt var um hvernig gengi með umhverfisstarfið í skólunum. Svo virðist sem það gangi vel  í Mýró. Hins vegar er starfið minna áberandi  í  Való og kennarar jafnvel neikvæðir gagnvart því. Þar virðist  ýmis umræða vera í  gangi um að það borgi sig ekki að endurvinna o.s.frv.

· Fundarmenn sammála um að mikilvægt sé að byrja  á fræðslu og góðri umræðu meðal kennara. Ekki er hægt  að komast áfram í umhverfisstarfinu fyrr en kennarar eru heilshugar með í starfinu. 
· Rætt um umhverfissáttmála. Sú ábending kom fram að ekki sé hægt  að skrifa umhverfissáttmála í litlum hópi, heldur verði hann að byggja á ábendingum og hugmyndum frá öllum skólanum. Fundarmenn sammála  um að mikilvægt sé  að sáttmálinn verði  unnin með lýðræðislegum aðferðum. Komi þurfi á umræðu meðal kennara  og í öllum bekkjum.  

· Hugmynd kom upp um að allir bekkir skrifuðu nokkra punkta sem nemendum bekkjarins finnst mikilvægt  að komi fram í  umhverfissáttmálanum.
· Ábending kom fram um að bekkir  þyrftu að fræðast betur um umhverfisstarfið áður en  þeir gætu komið með tillögur fyrir umhverfissáttmálann. Allir þurfi að skilja að þetta snýst ekki bara um sorpmál! 

· Rætt  var um að nota umhverfisvikuna, fyrirhuguð í nóvember, sem mest til að vinna að þeim skrefum sem eftir eru í grænfánavinnunni. Ýmsar góðar hugmyndir komu upp. Niðurstaða að verkefni umhverfisviku gæti snúist um þrennt:

a. Hver árgangur fái hvert sitt þema úr umhverfisgátlista og geri  útreikninga um umhverfismál  í  skólanum – þeim yrði bætt inn í  stöðumatið (2.skref) og það auðveldar endurmat og eftirfylgni  í umhverfisstarfinu. Dæmi um þemu: pappírsnotkun, efnanotkun, umhverfisvitund, vatnsnotkun samgöngur (t.d. útblástur vegna vöruflutninga, eða ferða í/úr skóla hjá nemendur og kennurum), úrgangsmál (t.d.  jarðgerð – hvað gerist, pappírsendurvinnsla). Útreikningar  byggi t.d. á innkaupareikningum, upplýsingum frá birgjum(s.s. Gámaþjónustu), könnunum í skólanum o.s.frv. 

b. Nemendur finni skapandi leiðir til að kynna niðurstöður sínar á skiljanlegan og sýnilegan hátt. Hægt væri að halda sýningur í lok  viku um umhverfisáhrif skólans. Nefnd voru dæmi: Gera skúlptúr, kvikmynd, tónlist, búa til  ruslahrúgu vikunnar, finna út sýnilegar leiðir til að kynna t.d. pappírsstafli í metrum, salernispappír frá Reykjavík til Hveragerðis o.fl.

c. Í lok umhverfisviku myndi hver bekkur setja fram sínar tillögur um hvað þeim finnist mikilvægt að komi fram í umhverfissáttmálanum. Þá væri kominn góður efniviður til að byggja umhverfissáttmála skólans á.
· Hugmynd  kom upp um að hafa keppnir milli bekkja  tengt umhverfisstarfinu t.d. um hver endurvinnur mest. Þetta gekk  vel  t.d. í umferðarviku og myndi vera góð kynning fyrir umhverfisstarfið.

· Rætt  var um að finna leiðir til  að kynna umhvefisstarfið fyrir foreldrum. Laufey auglýsti eftir hugmyndum. Rætt um að mikilvægt sé að leggja fyrst áherslu á að vinna  vel með kennurum og svo nemendum áður en starfið verður kynnt vel fyrir foreldrum.

· Rætt um hvernig best sé að kynna umhverfisstarfið fyrir kennurum. Fram kom að auk kynningar sé mikilvægt að fá upp umræðu meðal kennara, og sjónarmið þeirra um það hvernig hægt sé að byggja upp öflugt umhverfisstarf  í skólanum. Eflaust eru hindranir þar sem þurfa að komast upp á  yfirborðið  og leysa. Hugmynd kom upp um að nota skipulagðar hópaumræður  til að ræða  þessi mál meðal kennara t.d. með því að nota sk. heimskaffi-aðferðina. Hugsanlega möguleiki  á  að nota hluta starfsdags til  þessa.
· Laufey og  Birna ákváðu að ræða nánar saman eftir fundinn um mögulega útfærslu á kynningu og  umræðu meðal kennara.

